
	ИХ ЦЭВЭРЛЭГЭЭ
 

	“Улсын хэвлэх үйлдвэр” Улаанбаатар хотноо 1952 онд эрхлэн хэвлүүлсэн номыг 

	Цогт охин тэнгэр сангийн захиалгаар Цагаан бамбарууш хэвлэлийн газарт 2024 онд цахим хэлбэрт хөрвүүлэв.

⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ИХ ЦЭВЭРЛЭГЭЭ

	Хоёр охины эх нь зах орж юм хум авахаар явлаа.  

	Эх нь явахдаа чүдэнзээр битгий тоглоорой, муур битгий ноолоорой, цонх ба шат өөд авирч тун ч болохгүй шүү. 

	Хэрэв та нарыг томоотой байвал нэг нэг амтат зөрц1 авчирч өгнө гэж хоёр охиндоо хэлжээ.

	Охид эхээ явмагц хаалгаа янгинатал түгжээд "За юу хийх вэ?" гэж бодоцгоов. 

	Гэтэл нэг аятайхан арга олоод, сандал дээр сууцгаан, ширээн дээр дэвтэр дэлгэн тавиад өнгийн харандаагаар амтат зөрц төвөггүйхэн зурав. 

	Бас нэгэн төмсний хальсыг хуулан хаяж, улаан харандаагаар будаад ёстой л нэг амтат зөрц хийв.  Тэгээд Тамарочка охин нь:

	— "Зөрц" гэж бичье гэж хэлтэл Белочка охин:

	— Бичээч дээ! гэв. 

	Тамарочка толгойгоо гилжийлгэн баахан бодож байснаа харандаагаар «Жөрц» гэж алдан бичив. 

	Тэгэхлээр нь Белочка: 

	— Юу байх вэ. Хоёр гурван үсгийг би ч биччихнэ л дээ гэв. 

	Тамарочка:

	— Би ганцхан харандаагаар биш, бас бэхээр ч бичиж чадна шүү. Чи үнэмшихгүй байвал үзнэ үү?

	— Чи бэх хаанаас авах нь вэ?

	— Аавын ширээн дээрээс

	— Ээж, чи бид хоёрыг юм битгий хөдөлгөөрэй гэсэн шүү дээ гэж Белочка хэлэв. 

	— Бодооч! Бид хоёрыг зөвхөн чүдэнзээр битгий тоглоорой гэсэн болохоос бэхний тухай юу ч хэлээгүй шүү дээ! гээд Тамарочка аавынхаа өрөөнөөс үзэг бэх хоёр авчран бичиж эхлэв. 

	Үнэндээ Тамарочкийн бичих маяг нь овоо зөв байвч тун муухай бичиж байв. Тэгж байгаад гэнэт үзгээрээ савтай бэхээ түлхчхэв.

	Дөнгөж өнөөдөр шинээр бүтээсэн цэвэрхэн цагаан бүтээлэг дээгүүр бэх нэлийн урсав. 

	— Яасан муухай болчхов доо! гээд Белочка санаа алдав. 

	Бэх нүүн нүүсээр бүтээлгийн ихэнх хэсгийг харлуулчхав.

	— Тамарочка аа! Одоо яадаг бил ээ? гэж Белочка царайгаа хувьсган хэлэв.

	Тамарочка хамраа маажин, юм бодож байснаа:

	— Муур асгачихлаа гэе! гэж уйлах шахан хэлэв.

	— Худал хэлж яасан ч болохгүй.

	— Нээрэн тийм. Худлаа хэлж болохгүй. Тэгээд яах вэ? гэж Тамарочка хэлэв. 

	Белочка:

	— Тэгвэл шалавхан цэвэрлэчихье гэлээ. Энэ үг Тамарочкад тохирсон тул,

	— Харин юунд угаах вэ?

	— Яах вэ хүүхдийн угаалгын онгоцонд угаачихгүй юу.

	Тэр чинь тийм жаахан юманд яаж багтах юм бэ? Том онгоцыг нь аваад ир! гэж. Тамарочка хэлэв.

	— Одоо юу!

	— Тийм ээ, одоо...

	— Ээж чи бид хоёрыг юм битгий хөдөлгөөрэй гэсэн шүү дээ гэж Белочка аймтгай маягаар дахин хэлэв.

	Тамарочка «Ээж онгоцны тухай юу ч хэлээгүй шүү дээ» гээд гал тогооны өрөөнөөсөө угаалгын том онгоц авчран, мухар сандал дээр тавьж ханан дахь гоожуурын чагтыг мултлан ус хийн тэгээд Тамарочка,

	— Бушуухан саван авчраарай гэв.

	Белочка явж саван авчраад,

	— Синьк2 хэрэгтэй юу гэж асуув.

	— Синьк хэрэгтэй байлгүй яах вэ. Аваад ирээч!

	Белочка яваад Синьк эрээд олсонгүй.

	— Синьк алга аа! гэв.

	Энэ үед Тамарочка усан дотор бүтээлгээ аль хэдийг нь хийчихсэн байв. Бүтээлгэн дээр асгасан бэх усанд уусаж онгоцтой усыг нэл хөх болгожээ. Үүнийг үзээд Тамарочка:

	— Синьк хэрэггүй ээ! гэж хэлэв.

	Белочкийг хартал онгоцтой ус үнэхээр цөмөөрөө хөх болчихсон байлаа.

	Тамарочка:

	— Хараач! Синькийн хэрэг алга байгаа биз дээ гэж давтан хэлснээ: — Хүүе Бечочка аа!      .

	— Юу гээ вэ?

	— Ус хүйтэн байна.

	— Тэгээд яагаа вэ?

	— Юмыг угаахдаа халуун усаар угааж, хүйтэн усаар зайлдаг шүү дээ гэж Тамарочка хэлэв.

	Белочка:

	— За тэгвэл зайлъя гэв.

	Тамарочка бүтээлгээ савандаж байгаад базтал хамаг ус нь улмаар хөх болж байхад нь Белочка:

	— Базахаа болиоч дээ! гэж хэлэв. 

	Тамарочка:

	— Тэгвэл үзье дээ гээд онгоцноос бүтээлгээ гаргалаа.

	Бүтээлэг нь нэлдээ хөв хөх болчихсон байлаа.

	— Белочка аа! Цэвэрхэн ус бушуухан авчраарай. Ус солимоор болоод байна гэж Тамарочка хэлэв.

	— Яршааг! Чи өөрөө авчир. Би одоо наадахыг чинь угаана гэж Белочка хэлэв.

	— Би угааж арай дуусаагүй байна.

	— Үгүй. Би одоо угаана!

	— Болохгүй!

	— Үгүй угаана... гээд Белочка хоёр гараараа онгоцноос чангаав.

	Онгоцны нөгөө талаас нь Тамарочка шүүрч авлаа. Угаалгын онгоц хоёр тийшээ далбилзан хөдлөв.

	— Холд! Холдохгүй бол усаар шүршинэ шүү! гэж Тамарочка хэлэв.

	Белочка нээрэн усаар шүршиж магадгүй гэж айгаад онгоцоо тавьчихав. Гэтэл Тамарочка татсан хүчиндээ онгоцтой усаа өөр лүүгээ татан унагаав.

	Шалаар нэг ус болж ширээ, зөөлөн сандал, шүүгээн доогуур ус урсав. Удалгүй жижиг горхи зэргэлдээ өрөө рүү шожигнон урсав. Энэ үед гэнэт чимээ дуугарав.

	— Ээж ирлээ! гээд Тамарочкийн царай хувьсхийв.

	Белочкийн царай ч бас л хачин болчхоод Тамарочкийг харан;

	— За сүйд боллоо гэв. Гэтэл үүдний хонх жир-жир-жир гэж дуугарсаар л байв.

	— За одоо ёстой л муур асгачихлаа гэж хэлэхээс өөр арга алга гэж Тамарочка хэлэв.

	— Үгүй урьдаар шалаа аятайхан гэгч арчъя гэж Белочка хэлэв. Тэгээд охид яарахдаа угааж байсан нойтон бүтээлгээ аваад шалаа арчиж эхлэв. Түүний хойноос Белочка даган явж:

	— Ээ! Ээ! Ээ! гэж дахин дахин хэлнэ.

	— Ээ! Ээ! гээд байхаар наадах онгоцоо галын өрөө рүү аваачаач гэж Тамарочка хэлэв.

	Белочка хоосон онгоцыг өнхрүүлж дугаруулсаар галын өрөө рүү аваад явтал Тамарочка:

	— Наадах савангаа нэгмөсөн аваад яваач гэв.

	— Хаана чинь саван байгаа юм? Юу ч л алга байна.

	— Юу ч харахгүй байна уу? Тэр рояль доогуур хөвж байна шүү дээ! гэж Тамарочка хэлэв.

	Гэтэл бас хонх жингэнэв.

	— За одоо яая гэх вэ? Онгойлгохоос биш. Харин чи энэ бүтээлгээр арчиж бай гээд Тамарочка үүд рүү явлаа.

	— Арчиж дүүрээд энэ бүтээлгийг чинь ширээн дээр тавьчих уу? гэж Белочка хэлэв.

	— Ээ тэнэг минь. Ширээн дээр тавьж яаж болдог юм. Зөөлөн сандал доогуур хийчихгүй юу. Харин хэзээ хатсан цагт нь аваад ширээгээ бүтээнэ гэж Тамарочка хэлэв.

	Тамарочка хаалга онгойлгохоор үүдэн дээр очтол өвдөг нь чичирч эхлэв. Тэрээр том гэгч санаа алдаад нарийхан дуугаар:

	— Ээж үү? гэж асуув. Тэгээд ээж нь орж ирээд:

	— За юу болчихоо вэ? гэв.

	— Юу ч болоогүй.

	— Би та нарыг яагаа юм бол гэж бодлоо шүү гэж эх нь хэлэв.

	— Үгүй бид яагаа ч үгүй.

	— За тэгвэл Белочка хаачаа юм бэ? гэж эх нь асуув.

	— Белочка юу? Үгүй, Белочкийг би мэдэхгүй... бодвол тэр, их тасалгаанд л бий байх...

	Эх нь Тамарочкийг баахан ажиглаж байгаад:

	— Нүүр гараа яасан муухай болгочихоо вэ? гэж асуув.

	— Бид зурсан юм гэж Тамарочка нусаа татан хэлэв.

	— Хир, нүүрс хоёр зураа юу?

	— Үгүй бид харандаагаар зурсан юм гэж Тамарочка хэлэв.

	Ээж нь дээлээ тайлж өлгүүрт өлгөөд их тасалгаандаа орлоо. Тасалгааны хамаг юм хөглөрөлдөөд энд тэндгүй ном, сандал, ширээ болчихсон байв.

	Белочка рояль доогуур мөлхөн чанга гэгч уйлж байна. Эх нь:

	— Белочка аа! Охин минь юу хийж байгаа юм бэ? гэж асуув.

	— Би юу? гэв.

	Белочкийн нүүр, гар, хувцас нь хар халтар болчихжээ.

	— Үгүй бид шалаа угааж танд тус болох гэсэн юм гэж хажуугаас Тамарочка хэлэв.

	— Их баярлалаа! гэж эх нь хэлэв. Эх нь Белочка өөд ойртон очиж ажигласнаа:

	— Эрхмүүд ээ! Би андуурч байна уу! Нусныхаа алчуураар шалаа арчиж байна уу даа ! гэж эх нь хэлэв.

	Тамарочка:

	— Яаж мунгинан байгаа нь энэ вэ? гэв.

	— Нээрэн надад тусалж байгаа юм байна шүү гэж эх нь хэлэв.

	— Үгүй бид танд тусалсан юм биш устай онгоцоо унагаагаад ийм болгочихсон юм гэж Белочка рояль доороос шууд хашхирав. 

	Эх нь сандал дээр суугаад:

	— Юун онгоц вэ? гэж Белочкаас асуув.

	— Төмөр онгоц... гэв.

	— Юунд түүнийг энд авчирсан юм бэ?

	— Бүтээлэг угаах гээд энд авчирсан юм гэж Белочка хэлэв.

	— Түүнийг юунд угаах болчихоо вэ? Өчигдөрхөн шив шинэ бүтээлэг гаргасан шүү дээ. Тэр чинь одоо хаа байна?

	— Бид санамсаргүй бэх асгачихсан юм гэж Белочка хэлэв.

	— Ямар бэх? Түүнийг хаанаас авчраа вэ?

	Белочка, Тамарочка өөдөө нэг харснаа:

	— Бид аавын тасалгаанаас авчирсан юм гэв.

	— Хэн та нарыг авч ир гэв.

	Хоёр охин таг дуугүй бие бие өөдөө харав.

	Эх нь хөмсгөө зангидан бодож байгаад:

	— Ийм болохоор одоо би та нарыг юу гэх вэ дээ?

	— Тэгвэл ээж минь биднийг загнаач дээ гэж охид уйлалдав.

	— Та нар загнуулахыг хүсэж байна уу?

	— Яалаа гэж дээ! гэж охид хэлэв.

	— За юу боллоо гэж та нарыг загнах юм бэ?

	— Шал угаалаа гэж

	— Шал угааж байгаа улсыг юу гэж загнах юм? бэ? гэж эх нь хэлэв. 

	— Тэгвэл бүтээлэг угаасан гэж ... охид хариулав.

	— Бас л загнахгүй шүү дээ гэж эх нь хэлэв.

	— Тэгвэл бэх асгасан гэж...

	— Бэхээр юм бичиж байхад яалаа гэж загнах вэ. Харин аавынхаа тасалгаанаас хэний ч зөвшөөрөлгүй бэх авчирсан явдалд чинь загнамаар байна.

	Учир нь та нар аавынхаа тасалгаанаас бэх авчраагүй бол, ус асгаж шал угааж, хамаг юмаа завааруулж, худал хэлэхгүй байсан шүү дээ гэж эх нь хэлэв. Тэгээд Тамарочка аа! Чиний хамар чинь юунаас болж халтар болсныг мэдэж байна уу? гэж эх нь асуув.

	— Тийм мэдэж байна гэж Тамарочка хариулав.

	— Тэгвэл юунд шууд үнэнээ хэлээгүй худал хэл ээ вэ!

	— Би айсан юм.

	— Тун муу байна. Дахин ингэж болохгүй шүү гэж эх нь хэлэв.

	— Бид дахиад ингэхгүй одоо хаширлаа гэж Тамарочка хэлэв.

	Эх нь:

	— Санаад түүнийгээ биелүүлж чадахгүй байна шүү дээ гэснээ, ийш, тийш харж байгаад;

	— Ширээний бүтээлэг хаана байна? гэж асуув.

	— Зөөлөн сандал дор бий гэж Белочка хэлэв.

	— Тэр юунд тэнд байгаа юм бэ?

	— Тэр тэнд хатаж байгаа юм аа! гэж Белочка хариулав.

	Тэгээд эх нь зөөлөн сандал дороос ширээнийхээ бүтээлгийг гаргаж ирээд:

	— Ямар сайхан бүтээлэг байлаа. Одоо хараач! Бүтээлэг биш ёстой л нэг шалны алчуур шиг юм болоо биз! гэтэл охид нь дахин уйлалдав.

	— Охид минь! Та нар намайг огт хайрлахгүй байна. Би хэчнээн их ядарч ирэв. Ирэх хагас сайн өдөр их угаалга хийе гэсэн юм.

	Энэ их заваарч гүйцсэн юмсыг өнөөдөр угаахаас биш яах вэ. За одоо дээлээ тайлцгаа гэж эх нь хэлэв.

	Тэд их л айсан янзтай:

	— Яах нь вэ? гэцгээв. Эх нь:

	— Хүн цэвэрхэн хувцастайгаа юм угаадаггүй шүү дээ. Охид минь галын өрөөнд орцгооё гэв.

	Тэд галын өрөөнд орж цахилгаан зуухаа халааж дээр нь гурван савтай ус тавилаа.

	Тэр гурван савны нэг дэхэд нь шал угаах ус, хоёр дахид нь дотуур хувцас угаах ус, гурав дахид нь бүтээлэг угаах ус тус тус хийв.

	— Юунд ингэж тус тусад нь ус хийв? гэж охид асуув.

	— Будагтай юмыг будаггүйтэй хольж угааж болдоггүй юм. Хэрэв хамт угаачихвал хамаг юм будаг болчихно шүү дээ гэж эх нь хэлэв.

	— Тэгвэл сайхан юм болох нь ээ? гэж охид хэлэв.

	— Үгүй нээрэн тийм сайн юм бол хүн болгон ширээнийхээ бүтээлгийг бэхдээд байх болно шүү дээ. Та нар нэг нэг алчуур авцгаа одоо явж шалаа угаагаач гэж эх нь хэлэв.

	— Дахиад уу? гэж охид лавлан асуув.

	— Тийм ээ, дахиад! Та нар түрүүн шалаа тоглож угаасан бод одоо ёстой угаалтаар угаана даа гэж эх нь хэлэв.

	Тэгээд эх нь охиндоо нэг хэсэг газар тасалж өгөөд:

	— За одоо. Намайг дуурайгаад угаа, цэвэрлэсэн газартаа битгий гишгээрэй! Хуурай болтол нь арчаарай гэж эх нь хэлэв. Охид нэг хоёр гээд арчсан болж эхлэв.

	Эх нь хоёр ханцуйгаа шамлаж шаламгайлан арчихад, түүнийг охид огт гүйцэхгүй байв. Үнэндээ нас бие гүйцээгүй ийм жижигхэн охид эхийн тийм түргэн хөдөлгөөнийг гүйцэхгүй байх нь аргагүй юм.

	Эд ингэж угаасаар бүх шалаа угааж дуусаж байв. Эх нь Белочкийг хараад:

	— Чи чинь хамаг биеэрээ шал арчаад шал угаахаасаа өмнө өөрийгөө угаалгах болох нь ээ дээ? гэж эх нь хэлэв. 

	Тэгээд эх угааж байсан өрөөнөөсөө гараад явлаа. 

	— Ээж хаачих нь вэ? гэж хоёр охид хоорондоо ярилцав. 

	— Харсан уу! Ээж амтат зөрц авчирсан шиг байна гэж Белочка хэлэв. 

	— Хаана байна вэ?

	— Торон саван дотор лав л гурван бүтэн зөрц байх шиг байна гэж Белочка хэлэв. 

	— Тэгвэл бид хоёрыг амтат зөрц хүлээж байгаа хэрэг үү? гэж Тамарочкийг хэлтэл эх нь орж ирээд:

	— Хувин, алчуураа аваад гал тогооны өрөөндөө орцгоо гэж эх нь хэлэв. 

	— Одоо юу? гэж Тамарочка асуув. 

	— Тийм, одоо бид ажлаа дууслаа гэж эх нь хэлэв.

	Тэд угаасан юмаа дахин цэвэр усаар зайлжээ.  Тэгээд бас хэц дээр дэлгэн хатаахаар тавилаа. 

	Тэд ажлаа дүүрээд гал тогооны өрөөнд хоолоо идэж эхлэв. 

	Хоёр охинд, өнөөдрийнх шиг ийм гайхамшигтай сайхан хоол идэлт амьдралдаа ер үзээгүй юм шиг аятайхан байжээ.

	Агшаасан будаа идлээ. Шөл уулаа. Жимс түрхэж талх идлээ. Эх нь босоод торон саваа авчраад:

	— Та нар намайг амтат зөрц авчирна гэж горьдож байв уу? гэж охидоосоо асуув. 

	— Хэнд гурвуулыг нь өгөх вэ? гэж охид нь хэлэв. 

	— Та нар гурав байсныг хүртэл мэдчээ юу?

	— Тэр гурвын нэг нь бусдаасаа том шүү дээ. Хамгийн томыг нь ээж та ид дээ гэж охид хэлэв. 

	— Яалаа гэж би хамгийн томыг нь идэх вэ? Та нар бол надаас хоёр дахин их ажил хийсэн. Шалаа хоёр дахин угаасан бүтээлгээ хоёр дахин угаасан болохоор та хоёр идэх ёстой шүү дээ. 

	— Үгүй ээж ээ, бид бэх ганцхан удаа асгасан  шүү дээ гэж Белочка хэлэв. 

	— Харин би та нарыг бэх хоёр дахин асгасан бол загнах байсан шүү дээ гэж эх нь хэлэв. 

	— Та биднийг загнаагүй шүү дээ? гэж Белочка хэлэв. 

	— Хэзээ нэгэн цагт загнах юм бил үү яаж мэдээ вэ? гэж эх нь хэлэв. Одоо нэгэнт загнаагүй юм чинь сүүлээр загнахгүй гэдэг нь охидод мэдээжийн хэрэг юм. 

	Тэгээд хоёр охин эхийнхээ хоёр талаас тэврэн авч чанга гэгч үнсээд хамгийн том амтат зөрцөө ээждээ өгсөн нь туйлын зөв болжээ.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


1952 оны хэвлэлийн Хэвлэн нийтлэлийн мэдээлэл

	Л. ПАНТЕЛЕЕВ

	 

	ИХ ЦЭВЭРЛЭГЭЭ

	 

	Улсын хэвлэх үйлдвэр

	УЛААНБААТАР

	1952

	 

	Большая стирка

	 

	Орчуулсан А. Чойжилжав

	Орчуулгын ред. Пүрэвжав

	Хянагч Б. Уламбаяр, Д. Бүрэндалай 

	 

	1952 оны 3 дугаар сард 10000 ширхэг хэвлэв. 

	 

	А—12329      

	Зах. № 49

	 

	Сүхбаатарын нэрэмжит, Улсын Хэвлэх үйлдвэр. 

	 Юм, угаахад хэрэглэх хөх өнгийн будгийн зүйл

